
Viljayfirlýsing

Í ljósi þeirra brýnu verkefna sem blasa við í húsnæðismálum hafa Akureyrarbær, kt. 410169-6229, 
Geislagötu 9, Akureyri og Bjarg íbúðafélag, kt. 4490916-0670, Guðrúnartúni 1, 105 Reykjavík ákveðið 
að taka höndum saman um að hefja uppbyggingu 75 leiguíbúða á Akureyri. Verkefnið verður unnið á 
grundvelli laga um húsnæðissjálfseignastofnanir.  

Að uppbyggingunni verður unnið í samræmi við áherslur Bjargs og Akureyrarbæjar í húsnæðismálum. 

Viljayfirlýsing um samstarf um uppbyggingu

leiguíbúða á Akureyri

Viljayfirlýsingin tekur til; 

 Að Akureyrarbær gefi vilyrði um úthlutun á lóðum að Guðmannshaga 2 í Hagahverfi, 
Akureyri, fyrir a.m.k. 18 íbúðum, til að reisa leiguíbúðir til fyrirhugaðs íbúðafélags  á vegum 
Bjargs.

 Akureyrarbær stefnir að því að úthlutað verði fleiri lóðum fyrir uppbyggingu samtals 75 
leiguíbúða á grundvelli laga um almennar íbúðir.  Þá mun Akureyrarbær veita stofnframlag til 
uppbyggingarinnar, í samræmi við ákvæði laga. 

o árið 2018 verði úthlutað lóðum fyrir 25 íbúðir

o árið 2019 verði úthlutað lóðum fyrir 25 íbúðir

o árið 2020 verði úthlutað lóðum fyrir 25 íbúðir

Fyrirvari er hafður um fjölda íbúða og hraða úthlutana ef ekki fást stofnframlög til verkefnanna, en 
endanleg veiting stofnframlaga er háð samþykkt umsókna um stofnframlög, annars vegar af hálfu 
Akureyrarbæjar og hins vegar Íbúðalánasjóðs, skv. ákvæðum laga um almennar íbúðir og reglum þar 
um.

Við uppbyggingu skal horfa til atriða eins og félagslegrar blöndunar, yfirbragðs, íbúalýðræðis og 
hönnunar og skal það útfært nánar í samvinnu aðila. 

Akureyrarbær mun ekki sækja um stofnframlög af sinni hálfu eða stofnana bæjarins á gildistíma 
yfirlýsingar, en samkomulagið girðir þó ekki fyrir að bærinn sæki um stofnframlög vegna annarra aðila 
um slíkt, og vegna félagslegs húsnæðis, ef um verulegan skort er að tefla, fyrir þá sem uppfylla 
skilyrði um eigna- og tekjumörk 13. og 14. gr. reglna  leiguíbúðir Akureyrarbæjar. Samkomulag þetta 
girðir ekki fyrir að Akureyrarbær sæki um stofnframlag vegna íbúakjarna fyrir fatlað fólk. 

Akureyrarkaupstaður gerir það að skilyrði fyrir veitingu stofnframlags til verkefnisins að fjölskyldusvið 
Akureyrarbæjar hafi að jafnaði ráðstöfunarrétt að 20% íbúða, samkvæmt sérstöku samkomulagi sem 
aðilar gera um hvert verkefni. 

Fjölskyldusvið Akureyrarbæjar ábyrgist leigugreiðslur gagnvart þeim félagsíbúðum sem sviðið 
úthlutar. Ef rétti þess sem fær úthlutað skv. reglum um leiguíbúðir Akureyrarbæjar lýkur, en 
viðkomandi er innan tekju- og eignamarka Íbúðafélags Bjargs, verði viðkomandi tryggður 
áframhaldandi búseturéttur, en skyldur færast þá frá fjölskyldusviði til leigjandans, gagnvart Bjargi. 
Fjölskyldusvið öðlast þá rétt til þess að úthluta annarri sambærilegri félagsíbúð í þess stað.



1. gr.

Uppbygging á Akureyri

Akureyrarbær gefi vilyrði um úthlutun á lóðum að Guðmannshaga 2 í Hagahverfi á Akureyri, til að 
reisa leiguíbúðir til Íbúðafélags  Bjargs.

Akureyrarbær stefnir að því að úthlutað verði lóðum fyrir uppbyggingu 75 leiguíbúða á grundvelli laga 
um almennar íbúðir.  Þá mun Akureyrarbær veita stofnframlag til uppbyggingarinnar, í samræmi við 
ákvæði laga. 

o árið 2018 verði úthlutað lóðum fyrir 25 íbúðir
o árið 2019 verði úthlutað lóðum fyrir 25 íbúðir
o árið 2020 verði úthlutað lóðum fyrir 25 íbúðir

2. gr.

Greiðslur fyrir byggingarétt

Ekki er greitt fyrir byggingarrétt á Akureyri, en gatnagerðargjald skv. gjaldskrá rennur upp í 
stofnframlag bæjarins.

Staðfestingargjald, byggingargjald, útmælingargjald og tengigjald greiðist skv. gjaldskrám.

3. gr.

Skipan verkefnastjórnar

Skipa skal verkefnastjórn með þremur fulltrúum frá Bjargi íbúðafélagi og þremur fulltrúum 
Akureyrarbæjar.

Akureyri, 23. nóvember 2017

f.h. Bjargs íbúafélags, f.h. Akureyrarbæjar, 

________________________________ __________________________________
Gylfi Arnbjörnsson, stj.form. Bjargs og Eiríkur Björn Björgvinsson, bæjarstjóri
f.h. ASÍ, sem stofnaðili Bjargs

_________________________________
Elín Björg Jónsdóttir, stj.m. Bjargs og f.h. BSRB
sem stofnaðili Bjargs

________________________________
Björn Traustason, framkv.stj. Bjargs

Vottar að undirritun:

________________________________ kt. ______________

________________________________ kt. ______________


